
toki insa, nanpa TT (LLLT/AMMTT)

jan Petelike, jan Akiwen, jan Pole

nasin suli pi jan Melin

(jan nimi Losi li jan sama Nilatote Osi)
nimi tu pi nanpa wan

tenpo pi pini mute la jan pi toki pona pi lon
ma Kanse en ma Piten en ma Kinla li kama
toki e jan lawa en jan kon en jan utala. toki
ni li sitelen ala li toki taso. jan kon wan pi
toki ni li jan Melin. nimi ona li jan Melin
(«Merlin») anu jan Miwin («Myrrdin»)
kepeken toki Kelisi («Celtic»). toki ni li pona
tawa jan ali. tan ni la jan sitelen li kama
sitelen e toki pi jan Melin.

jan Lope Te Polon («Robert de Borony)
li sitelen e toki pi jan Melin

ti




sike mun LTW e sike suno T en LLLTW

jan Kapitu Monemutensi («Galfridus Mo-
nemutensis») li jan sona lon ma Kinla. ona li
sitelen e lipu mute: «nimi kama pi jan
Melin» («Prophetiee Merlini») en «toki e jan ti
lawa pi Piten» («Historia Regum Britanniae»)
en «nasin suli pi jan Melin» («Vita Merlini»).
jan Kapitu li sitelen kepeken toki Loma. toki
ona li toki e ni: jan Melin li jan lawa. jan lawa
sin li utala e ona. ona li tawa ma kasi. ona li
kama nasa. taso ona li sona e tenpo kama.
ni pini la jan Kesen Te Tula («Chrétien de
Troyes») li sitelen e lipu mute pi jan lawa
Antun kepeken toki Kanse. jan lawa en jan
utala en jan sona pi tenpo ni li lukin e toki
ni. toki ni li pona tawa ona.

jan Lope Te Polon («Robert de Boron») li jan
sona lon ma Kanse. ona li sitelen e lipu
mute sin pi jan Melin en jan Antun. ona li
sitelen e toki ali pi jan Melin pi sona sina.
ona li sitelen kepeken toki Kanse.

* % %

mi jan Petelike. toki pi jan Lope Te Polon li
pona tawa mi. tenpo pini la mi wile sitelen e
toki ali pi jan Lope kepeken toki pona. toki
ni li lon ni.

jan Akiwen en jan Pole li jan lili mije mi li pini
e sike suno pi luka en luka tu tu. ona li toki
ala kepeken toki pona. tan ni la mi toki e
toki ni tawa ona kepeken toki Kanse. toki ni
li pona tawa ona. tan ni la ona li sitelen e
sitelen kule pi lipu mute ni.



toki insa, nanpa TT (LLLT/AMMTT)

meli sama tu

kon ike VI tawa insa tomo pi mi tu

tenpo pini mute la, kon ike wan li lon. ona li
kon pi wawa mute. taso ona li pilin taso li
wile jo e jan lili. ona li alasa e mama meli pi
jan lili kama ona.

lon ma Piten la ona li lukin e meli tu. meli ni
li jo e mama sama. ona li pona lukin tawa
kon ike. kon ike li tawa monsi pi meli tu.
meli li pilin ike tan ni la ona li tawa tomo pi
jan sona mute. jan sona li lukin e kon ike li
toki e ni tawa meli tu: «tenpo pimeja ali la
sina poki e sama lon tomo lape sina. sina
seli e palisa suno lon monsi lupa la kon ike li
ken kama ala».

tenpo mute la meli tu li pali e ijo ni. kon ike
li ken ala tawa tomo lape meli. taso ona li
sona mute. ona li pana e ike tawa pilin meli.
meli tu li utala e sama. ona li toki ike mute.
meli li pilin ike la ona li tawa tomo lape sina.
meli wan li seli e palisa. taso meli ante Ii seli
ala.




sike mun LTW e sike suno T en LLLTW

kon ike li pilin pona mute. ona li kalama ala
la ona li tawa tomo lape meli. jan ali li sona
e ni: kama pi lon tomo lape. taso tenpo
suno kama la meli ni li pilin ike. ona li toki e
ni:

«pakala. tenpo pimeja la mi pilin e sitelen
lape ike. insa mi li nena pi jan lili tan sitelen
lape ike».

tenpo pimeja la ona |i pana e jan lili
monsuta. ona li ike lukin mute. linja mute i
lon sijelo ali ona. noka en lawa pi jan lili li
sama noka en lawa pi soweli.

meli li toki e ni tawa sewi:

«kon pona pi kasi en soweli 0. mi toki e nimi
sina. o kama pona lukin e jan lili mi».

ona li telo oko mute. telo ni li telo e lawa pi

jan lili. tenpo ni la linja ali li weka. noka
soweli li weka. lawa soweli li weka. jan lili [i
pona lukin.

meli li pilin pona mute.

ona li toki ni tawa jan lili:

«sina jan lili pi pona en ike. sina jan Melin».
jan Melin li kama jan kon tan wawa pona en
wawa ike. ona li ken lukin e tenpo pini e
tenpo kama. ona li ken kama e ijo pi wile
ona.

jan Melin lili




toki insa, nanpa TT (LLLT/AMMTT)

akesi kon tu

akesi kon tu li utala

tenpo pini mute la jan Monteken li lawa
pi ma Piten. ona li ike mute. ona li kama
jo ike e supa monsi lawa pi jan lawa moli.
ona li moli e mije lili pi jan lawa moli. taso
mije lili sin li moli ala li tawa weka. Jan
Monteken li pilin ike tan mije lili ni. ona li
wile pali e tomo sewi. tomo ni li suli
mute li sewi mute. jan ala li ken utala e
tomo ni.

pali li kama lon nena suli. taso sinpin i lili
la ona li pakala li kama kiwen lili mute.
tenpo mute la jan li pali e sinpin kin. taso
tenpo ali la sinpin li pakala. jan sona li to-
ki e ni tawa jan Monteken: «sinpin
kepeken ko tomo en telo loje pi jan lili li
ken kama sewi. jan lili ni li sike e suno
tenpo luka tu. jan lili ni li jo ala e mama
mije».

jan utala pi jan lawa li weka li alasa e jan
lili ni. jan utala li tawa ma tomo. jan Melin
li kama tawa ona li toki e ni:

«sina wile e mi. mi sike e suno tenpo luka
tu. mi jo ala e mama mije».

utala li kute e toki nasa. taso jan utala li
pana e jan lili tawa jan Monteken.

Jan Melin li toki e ni: «jan lawa o, mi toki
e ijo pi tomo seli pakala. akesi kon tu li

lape lon anpa nena. sinpin li wawa e
monsi akesi. akesi li tawa sike li pakala e
tomo suli. mi toki e ike la sina seli e mi».
jan pali pi jan lawa li pali lon insa nena.
ona li kama lukin e kiwen suli tu. ona li
pali lon insa kiwen li lukin e akesi kon.
akesi kon ni li walo li suli li tawa kon li mu
ike. jan pali li pali lon insa kiwen sin li
lukin e akesi kon sin. akesi kon ni li loje li
suli mute.

akesi kon tu li lukin e sama. ona li utala li
Kipisi li seli. utala li tenpo e tenpo suno tu
wan. akesi kon loje li kipisi e insa pi akesi
kon walo. akesi kon walo li kama moli li
tawa anpa li kama kon seli. akesi kon loje
li sewi. jan ala i lukin e ona.

jan Monteken toki e ni tawa jan Melin:
«sina toki sona e ijo pi utala ni».

jan Melin li toki e ni: «akesi kon walo i
sina. akesi kon loje li jan Uten i mije lili pi
jan lawa moli. tenpo suno tu wan la jan
Uten li kama li moli e sina sama akesi kon
walo li moli tan akesi kon loje».

jan Monteken li pilin ike mute tan ni. ona
li poki e sama lon tomo ona. taso jan
Uten li kama li utala seli e tomo. jan
Monteken li kama moli. jan Uten li kama
jan lawa pi ma Piten. jan Melin li kama
jan sona en jan kon pi jan Uten.

jan Uten li seli e tomo suli pi jan Monteken

,"'l"’if I

toki insa, nanpa TT (LLLT/AMMTT)

jan mije tu

tomo suli Sintaken poka selo telo suli
jan Uten li kama jan lawa pi ma Piten la ona
li wile kama jo e jan meli. tenpo suno mute
la kulupu pi jan lawa i tawa insa ma. Taso
jan Uten [i lukin ala e meli pi pona lukin
tawa ona. tenpo suno wan la ona li kama
tawa ma Konuwa. ma ni li pona lukin li poka
selo telo suli. insa ma ni la jan li ken lukin e
kasi anpa en soweli mute.
tomo suli Sintaken li lon ma ni li lon poka
selo telo suli li lon anpa kiwen pi suli mute
la jan ala ken utala e tomo ni. tomo
Sintaken li tomo suli pi jan Koluwa en jan
Iken. jan Koluwa li jan lawa pi ma Konuwa.
jan Iken li jan meli ona.
jan Uten li lukin e jan Iken pi pona lukin la
ona li olin e ona. tenpo ni la jan Koluwa li
weka lon utala. jan Uten li pilin pona tan ni.
ona li toki e olin tawa jan Iken. taso jan lken
toki e ni:
«jan lawa o mi olin taso e jan mije mi. o toki
ala e olin tawa mi. o weka lon ma sina».

11

jan Uten li tawa ala. ona li esun e kiwen
mani mute e len mani pi pona lukin. ona li
pana e ijo ni tawa jan lken. taso jan lken li
kama jo ala. ona li poki e sama lon tomo
Sintaken li toki ala tawa jan Uten.

jan Uten li utala e tomo suli. taso tomo
Sintaken li anpa kiwen pi suli mute. jan ala
ken utala e tomo ni. jan Uten li pilin ike
mute tan ni. ona li jo ala e nasin tawa jan
Iken.

jan Melin li sona ali la ona li sona e pakala pi
jan Uten. ona li kama tawa jan Uten li toki e
ni:

«jan lawa o sina pilin ike tan semen».

«mi kama nasa tan olin mi pi jan Iken. tenpo
suno ali en tenpo pimeja ali la mi wile lukin
e ona. taso ona li poki e sama lon tomo suli
ona. sina ken ala ken pali e ni».

«jan lawa o mi wile ala pali e ni. jan lken i
jan meli pi jan Koluwa. ni e ike».

«jan Melin o sina pali e ni la mi pana e ijo ali
mi tawa sina».

jan Melin li lukin e tenpo kama li toki e ni:
«jan lawa o mi pali e ni. taso tenpo pimeja
ni la sina en jan lken li pali e jan lili. mi wile e
jan lili ni. sina en mi taso li ken sona e ni. ni li
pona ala pona tawa sina».

«pona».

jan Melin li toki e toki kon pi wawa mute.
toki kon ni li nimi e kon pi akesi kon. jan
Uten li kama sama ali e jan Koluwa. jan ali li
ken lukin e ante pi jan Uten en jan Koluwa.
jan Melin li toki e ni tawa ona:

«0 tawa tomo suli pi jan lken. sina kamajo e
ijo wile sina».

jan Uten li tawa tomo Sintaken. jan lken li
lukin e ona sama pi mije ona li kama jo e jan
Uten insa luka ona li pana e uta tawa ona.
ona mute li tawa tomo lape.

12




toki insa, nanpa TT (LLLT/AMMTT)

tenpo pimeja ni la jan Koluwa li moli tan
utala. jan lken li kama sona e ni: jan unpa
ona li lon ala jan Koluwa. taso ona li sona
ala seme.

tenpo kama la jan Uten li kama e jan mije pi
jan lken.

jan lili li kama li nimi e Antun. taso tenpo
suno pi nanpa tu ona, jan Antun li weka. jan
Iken [i pilin ike mute tan ni. jan pali pi jan
lawa li lukin e ma ali. taso jan ala li lukin e
jan Antun. jan Uten taso li sona e ni: jan An-
tun li lon poka jan Melin.

jan Melin li toki e toki kon pi akesi kon

jan kon tu

tenpo suno wan la jan Melin li tawa lon
ma kasi Pokelimande. ma kasi li pona
tawa ona. ona li toki e toki kon li kama e
soweli suli. soweli ni li pona lukin [i jo
luka walo li jo palisa lawa suli. ona li
tawa sama kon li toki tawa waso en kasi
suli.

ona li kama poka lupa telo. lon ni la jan
meli wan li kama jo e kasi kule. ona toki
eni:

«a. soweli pi pona lukin mute o. o kama
ni».

Y

jan Melin li sama soweli
li toki tawa waso

jan Melin li kama tawa jan meli. jan meli li

kama jo e ona insa luka ona li toki e ni:
«nimi sina li seme».

«mi jan Melin». jan Melin li toki e ni. tenpo
sama la ona li kama e jan. jan meli li pilin

ike tan ni li toki e ni:
«a. sina kon ike».

«ala. mi jan kon en jan sona pi jan Uten.

sina nimi e seme»

jan meli li lukin jan Melin li sona e ni: ona li

pona.

14




toki insa, nanpa TT (LLLT/AMMTT)

«mi jan Niniwan. mi jan lili pi jan Simase».
tenpo suno ali la jan Melin en jan Niniwan
li toki ijo mute li pana e kon pona. tenpo
pimeja kama la jan Niniwan li toki e ni:
«mun li kama. mi wile tawa tomo suli pi
mama mi. taso tenpo sin la mi wile lukin e
sina».

tenpo suno ali la jan Melin li kama sin lon
ma kasi. tenpo suno ali la jan Melin e jan
Niniwan [i toki li musi. ona li olin e sama.
taso tenpo musi li ken ala tenpo ali. tenpo
suno wan la jan Melin li toki e ni tawa jan
Niniwan:

«mi olin e sina. tenpo ali la mi wile awen
poka sina. taso mi jan Melin. mi jan sona pi
jan lawa. mi ken ala awen lon ni. mi tawa.
taso tenpo kama lili la mi kama poka sina».
«mi olin kin e sina. mi awen sina lon ni.
taso mi wile e ijo wan».

«sina wile e semen».

«mi wile kama e jan kon sama sina».

jan Melin li pilin pona tan ni: jan olin ona li
jan kon. ona li toki e ni:

«mi pana sona e sona mi ali tawa onan».
ona li toki tawa jan Niniwan li pana sona e
toki kon pi nanpa wan. pana sona pini la
jan Niniwan li toki e toki kon ni. ona li
kama e pipi kule li pilin pona mute li pana
e kon pona.

jan Melin li toki e ni: «tenpo pi nanpa wan
la mi kute e kon pona tan pipi kule wan».
jan Melin li kama sama e soweli. soweli en
pipi li tawa ma kasi. ona li tawa sama kon.
ona li pilin pona mute.

tenpo kama la jan Melin li kama mute ta-
wa jan Niniwan. tan ni la jan Niniwan i
kama jan kon pi wawa mute.

Melin li pali e tomo suli kepeken kiwen
suno tawa jan Niniwan. taso jan ali li ken
lukin insa kiwen suno. tan ni la jan Melin li
poki e tomo suli ni insa selo telo suli. jan
Niniwan li lon insa tomo suli ni. tan ni la
jan ali li nimi ona e ni: jan meli pi selo telo.

15

kipisi suli tu

jan Antun li wawa monsi e Kipisi lon kiwen

sina sona e ni: jan Melin li kama jo e jan
Antun lili. tenpo sike mute la jan Melin li
pana sona e ijo mute tawa jan Antun. jan
Antun li kama suli li kama wawa li kama e
utala pona li kama e jan sona.

tenpo ni la jan Uten li utala e jan pi ma
Sakeson. tenpo wan la ona li moku e telo
pi lupa telo. taso jan ike li pana e telo ike
insa lupa ni.

jan Uten li pilin ike tan telo ni. tenpo
pimeja la li kama moli tan ni.

jan Uten li jo ala e jan lili mije sona. tan ni
la jan utala pi ma Piten li utala e sama. ona
li wile kama e jan lawa pi ma Piten. jan
Melin li pilin ike tan telo loje ni. ona li toki
e ni tawa jan utala ali:

«jan utala ali 0. o kama tawa tomo suli
Kamelote. kon wawa wan li pana sona e ni
tawa sina: seme li kama jan lawa pi ma
Piten».

jan utala ali li tawa tomo suli Kamelote.
ona li lukin e ni: kipisi suli wan li awen insa
kiwen suli. jan li sitelen e ni monsi kipisi:
«jan li weka e mi la ona li jan lawa pi ma
Piten».

16

jan utala ali li wawa monsi e kipisi ni. taso
kipisi li tawa ala li awen insa kiwen. jan
utala ali li ken ala weka ni.

jan Melin li toki e ni:

«jan Antun li lon ni. ona li wile wawa
monsi kin».

jan Antun li wawa monsi e kipisi. kipisi li
weka e poki kiwen.

jan utala ali li toki e ni:

«jan seme li jan Antun».

jan Melin li toki e ni:

«jan utala o. 0 anpa e luka ona. jan Antun li
jan lili pi jan Uten. jan Antun li jan lawa
sin».

jan Antun li kama jan lawa pi ma Piten. jan
Melin li kama jan sona en jan kon pi jan
lawa.

* % %

tenpo suno wan la jan Antun li utala e jan
Pelinowe. wutala ni |i lon ma Kkasi
Pokelimande poka telo selo wan. jan Peli-
nowe li wawa. ona li kipisi mute e jan
Antun. jan Antun li pana e telo loje. tenpo
ni la jan Pelinowe li pana e kipisi wan pi
wawa mute. kipisi suli pi jan Antun i
pakala. ona li tawa pi sama kon li tawa
poka telo selo. tomo tawa telo wan li lon
ni. jan Antun li tawa insa tomo tawa telo li
wawa e palisa tawa. jan Pelinowe li poka
kin pi telo selo. taso tomo tawa telo kin li
lon ala ni. jan Pelinowe li toki ike tawa jan
Antun. jan Antun li toki e ni tawa sama:
«jan ala li kama la mi moli. mi wile jan
Melin li lon ni. mi wile e toki kon onan».

jan Antun li sona ala e ni: jan Niniwan li lon
insa telo selo ni. ona li kute e toki pi jan
Antun. jan Antun li lukin e telo. luka wan i
kama pi telo selo. luka ni i jo e kipisi suli pi
pona lukin. jan Antun li kama tawa luka ni.
ona li kute e kalama. kalama ni li toki e ni:

17

«jan lawa o. o kama jo e kipisi ni. nimi ona
li Ekalipune. kipisi suli ni li pona tawa sina.
Kipisi suli ni li kipisi kon pi wawa mute. sina
jo ona la jan ala li ken moli e sina».

jan Antun li kama jo e kipisi. ona li lukin e
Kipisi. kipisi suli ni li pona lukin li suno
lukin. jan li sitelen e toki kon lon ni. jan
Antun li toki e ni:

«0 jan meli pi telo selo. pona. misonaala e
ni: sina jan seme. taso mi wile e ni: sina jan
pona pi kulupu pi jan lawa. sina li wile e ijo
la sina ken kama jo e ijo mi». luka li tawa
insa telo. poka telo selo la jan Pelinowe li
lukin e ni. ona li sona e ni: ona li kama
nasa. ona li toki e ni:

«jan Antun o. sina jo e kipisi suli. tan nila o
kama utala. o kama moli».

«mi kama. mi kama utala e ona. sina kama
moli».

jan Antun li kama poka jan Pelinowe. utala
tu li kipisi e sama. taso jan Pelinowe li kipi-
si e jan Antun la kipisi Ekalipune li kipisi
mute e ona. tenpo ni la jan Antun li kipisi e
jan Pelinowe. ona li kama moli. jan Antun li
toki e ni: «<mi wawa mute. jan ala li ken
utala e mi. mi sama kon sewi».

jan Antun li lukin e kipisi suli Ekalipune

18

pipi kule tu

jan Mokan i pali e telo lape

jan Mokan li jan kon pi jan lawa Antun. ona
li jan lili meli pi jan Iken en jan Koluwa. jan
Montelede li jan lili mije pi jan Mokan. ona
mute li lon kulupu pi jan lawa. jan Antun li
pona tawa ona mute. taso jan Montelede li
wile ijo tan jan kin. ona li wile mute pi kama
e jan lawa. tenpo suno wan la ona li toki e ni
tawa jan Mokan.

jan Mokan li wile pana e ijo wile pi jan lili
ona. li pali e telo moku pi pana lape pi wa-
wa mute. jan Montelede li pana e telo
moku ni tawa jan Antun insa telo nasa. jan
Antun li moku e ni. tenpo kama la ona li wile
lape li tawa tomo lape ona. tenpo pimeja
kama la jan Montelede li tawa tomo lape pi
jan lawa. ona li kalama ala. tan telo pi pana
lape la jan Antun li lape mute. jan Mon-
telede li jo e kipisi insa len ona. onali utala e
insa pi jan lawa. jan Antun [i toki ala li kama
moli. jan Montelede li tawa pi sama kon.
tenpo suno kama la jan pali li lukin e jan
lawa moli li toki e ni tawa jan ali. jan ali li
pilin ike tan pakala ni. jan Montelede taso li
pilin pona. ona li toki e ni tawa kulupu pi jan
lawa:

19



sike mun LTW e sike suno T en LLLTW

«jan utala pi ma Piten o. jan lawa li kama
moli. mi pilin ike mute tan ni. taso ma mi
mute li wile e jan lawa. ike la jan Antun li jo
ala e jan lili mije. mi jan lili pi jan lken. tan ni
la mi mama poka pi jan Antun. sina mute li
poka lili pi jan Antun. tan ni la mi wile kama
e jan lawa sin».

jan utala li wile ala utala e sama. tan ni la jan
Montelede li kama e jan lawa.

taso jan Mokan en jan Montelede li pilin ike
tan ni: jan Melin li sona e tenpo pini. ona li
sona e ni: seme li utala e jan Antun. tan ni la
ona wile e ni: jan Melin li moli. ona sona e
nasin wan tan ni. kulupu pi jan lawa li tawa
ma kasi Pokelimande. ona li wile alasa.

jan Mokan en jan Montelede |i weka e
kulupu. ona li tawa lon lupa pi ma kasi. ona
li sona e ni: lupa ni la jan Melin li lon.

jan Mokan li toki e toki kon. tan ni la uta pi
jan Melin li kama kiwen. ona li ken ala toki.
ona li kama nasa tan ni. ona li wile toki e to-
ki kon pi utala jan Mokan. taso uta ona i
ken ala open. jan Mokan li toki e ni: «jan
Montelede o. o kipisi e ona».

jan Montelede li kama jo e kipisi suli ona.
ona li tawa jan Melin. ona li wawa monsi e
Kipisi suli ona.

taso jan Niniwan li lon monsi pi kasi suli. jan
ala li lukin e ona. ona li pilin ike mute tan jan
Mokan en jan Montelede. ona li toki e toki
kon. tenpo ni la jan Melin li kama sama e
pipi kule. ona li tawa kon [i tawa poka jan
Niniwan li anpa lon lawa pi jan Niniwan.

jan Mokan en jan Montelede li lukin e jan
Niniwan. jan Mokan li toki e ni: «jan lili mi o.
o kipisi e ona tu».

taso jan Niniwan li toki e toki kon sin. jan
Mokan en jan Montelede |i kama sama
soweli jaki. tenpo ni la jan utala kulupu li
kama li alasa e ona. ona li pana e palisa
Kipisi. jan Mokan en jan Montelede li kama
moli.

jan Melin sama pi pipi kule i toki e ni tawa
jan Niniwan:

«olin mi 0. pona. sina pana pona e mi. tenpo
suno nanpa wan pi mi mute li lukin e sama
la mi sona e ni: sina pana pona tawa mi.
tenpo suno ni la mi moli ala tan sina. taso
mi wile ala lon insa ma jan. tenpo kama ali la
mi wile awen e pipi kule».

jan Niniwan li toki e ni tawa jan Melin: «olin
mi o. sina wile awen e pipi kule la mi wile
kin e kama sama e pipi kule. tenpo kama la
mi mute li awen insa ma kasi Pokelimande».
jan Melin i toki e toki kon. tan ni la jan
Niniwan li kama sama e ona. pipi kule tu li
tawa kon. tenpo kama la jan ala li lukin e
ona.

tenpo kama la ma Piten li jo ala e jan lawa.
jan utala pi ma sin li utala e ona. jan Ankele
en jan Sakeson li kama insa ma Piten. ona li
utala moli e utala mute pi ma Piten. ma Pit-
en li kama ma Inli. taso ni li toki sin.

jan utala li alasa e jan Mokan
en jan Montelede sama soweli jaki

pali nimi pi akesi kon 2015

ken la ike moli mute kin, telo'ikggmute)kin, I‘l.{pé‘jaki‘ mutekin li pilin |a
sina sewi mute mute mute. ni Ii\s‘uno tan Ion‘i'nsa piIir'L Qi'li mute en
wawa e olin miike tanjan i ken'téwéf‘kulupu pimeja en tenpo ale lon ni.

wawa pona tu liken pakala e ni ike:
SONA PONA EN PILIN MUSI.

sina kama jo e pali Wikalupatakana en lape wawa ala la pilin ala: «mi
sewi ale mute mute mute (taso jan Son N. Wakin wan)». sina kute la
jan tomo nimi kepeken sona mute li toki lon «pini nasin sewi» pi jan
A. P.Elipe. onali pali nimi wawa ijo ni:
«mitokie sina—
mi toki e sina—
mi toki e sina—
sinalete e milaway.

Jan Alisite Kilowili,
«nasin wawa pi pilin ike ala», wan MMTT

